	Татарстан Республикасы Дәүләт Советы

мәгълүмат бюллетене


	Парламент хәбәрләре
	Парламентские вести


	Информационный бюллетень

 Государственного Совета Республики Татарстан 

	   
	сентябрь,   2019 ел


КАЗАН, 2019 ел
● 2 сентябрьдә  Яр Чаллының 65нче микрорайонында бүген яңа мегамәктәп үз ишекләрен ачты. Белем көне уңаеннан оештырылган тантанада катнашучыларны республика җитәкчелеге исеменнән Татарстан Дәүләт Советы Рәисе Фәрит Мөхәммәтшин сәламләде.
42 нче мәктәп ачылышында  Россия мәгариф министры урынбасары Ирина Потехина,  Россия Дәүләт Думасы депутаты Әлфия Когогина һәм автошәһәр мэры Наил Мәһдиев катнашты

Фәрит Мөхәммәтшин үз чыгышында Президент программалары буенча республикада ел саен берничә мәктәп һәм балалар бакчалары ачылуын искәртеп, Татарстанда алып барылган социаль сәясәтнең  нәтиҗәле булуын әйтте.

«Яңа мәктәп ачылу – барыбыз өчен дә көтеп алынган вакыйга, - диде ул. – Бүген без балалар, әти-әниләр, укытучылар белән бергәләп шатланабыз. Мондый мәктәпләр илдә әлегә күп түгел. Ул мәгариф өлкәсендә булган яхшы традицияләрне саклаган хәлдә, бу өлкәгә үзеннән яхшы яңалыклар кертер дип ышанам».

Фәрит Мөхәммәтшин төзүчеләргә тиз арада югары сыйфатлы эш башкарулары өчен зур рәхмәт белдерде.   

Татарстан парламенты башлыгы фикеренчә, республиканың мәгариф өлкәсе илдә иң алдынгылардан санала. "Заманча икътисад, тормыш көндәшлеккә  сәләтле белгечләрне әзерләүгә яңа  караш таләп итә, сәнәгать үсеше  югары булган Яр Чаллы каласында бу аеруча мөһим, - дип басым ясады Фәрит Мөхәммәтшин. – Эшче һөнәрләре буенча Казанда узган «WorldSkils» дөнья чемпионаты, анда 63 илдән үз эшенең осталары катнашты, эшче һөнәрләренең абруе артуын күрсәтте.  Унышларга, кешенең тормышка әзерлегенә нигез, нәкъ менә мәктәптә салына».

Фәрит Мөхәммәтшин балаларга Мәктәп волейбол лигасында уңышлар теләде, республиканың Волейбол федерациясе исеменнән мәктәпкә  волейбол туплары тапшырылды.

Россия мәгариф министры урынбасары Ирина Потехина мәктәпнең яхшы җиһазландырылуын, педагог кадрларның әзерлеген югары бәяләде. Анда педагогика университетының кафедрасы эшләячәк, яшь педагогларны гел укытып торачаклар.

Төзелеш эшләренең бәясе 1 млрд 156 млн сум тәшкил иткән. Бина дизайнында төп юнәлеш КАМАЗ темасы булган.

Яңа микрорайонда күптән көтелгән мәктәп ун ай эчендә төзелде. Бүген парта артына 1206 укучы утырды. Аларның 350се беренче сыйныф укучысы.

● 2 сентябрьдә  Дәүләт Советы Рәисенең эшлекле сәфәре Менделеевск районында дәвам итте. Парламент җитәкчесе Белем көне уңаеннан үткәрелгән тантаналы линейкада катнашты, шулай ук республика программалары буенча төзелгән һәм ремонтланган социаль объектларны карады. 
Менделеевскида Фәрит Мөхәммәтшин 1нче мәктәптә булды, анда укучыларны һәм аларның ата-аналарын уку елы башлану белән котлады.

Парламент башлыгы шулай ук «Яшьлек» яшьләр үзәгендә булды. Аның базасында иҗтимагый оешмалар, секцияләр һәм районның яшьләр инициативаларын тормышка ашыру үзәге эшли.

Микрорайонда Фәрит Мөхәммәтшин яңа ачылган табиб амбулаториясендә булды. Учреждениедә 1,6 меңгә якын кеше медицина ярдәме ала алачак.

Аннары Дәүләт Советы Рәисе Иске Гришкино авылында булды, анда капиталь ремонттан соң авыл Мәдәният йорты ачылды. Аның базасында керәшен мәдәнияте үзәге эшли. Бинада шулай ук авыл җирлеге башкарма комитеты, китапханә, спорт залы да урнашкан.

● 3 сентябрьдә  бер төркем немец сәясәтчеләре Татарстана парламентында булып китте. Алар Казанга "Татарстан һәм Бавария мисалында Россиядә һәм Германиядә федерализм торышы" дигән Россия-Германия диалогы кысаларында килгән иделәр. Делегация белән Дәүләт Советының Икътисад, инвестицияләр һәм эшмәкәрлек комитеты рәисе Марат Галиев очрашты.
Очрашу башланганчы, кунаклар парламент үзәге белән таныштылар - парламентның утырышлар залын, рәсми делегацияләрне кабул итү бүлмәсен карадылар һәм парламентаризм тарихы музеенда мактаулы кунаклар китабында истәлек язуы калдырдылар.

Очрашу Дәүләт Советының китапханәсендә булды. Делегация җитәкчесе, үткәндә Бавариянең федерация эшләре буенча министры булып эшләгән профессор Урсула Мэннле Татарстан парламенты җитәкчелегенә республиканың иң югары вәкиллекле органы белән танышу мөмкинлеге тудырган өчен рәхмәт белдерде һәм регионнарның парламентлары безнең илләр өчен мөһим булуын билгеләп үтте. "Җирле парламентларның федераль үзәк һәм урыннардагы хакимият белән үзара эшләүнең нәтиҗәле булуы мөһим, - диде ул. - Бу юнәлештә безгә Татарстан мисалы кызык".

Дәүләт Советының Икътисад, инвестицияләр һәм эшмәкәрлек комитеты рәисе Марат Галиев кунакларга кыскача гына Россиядә федератив мөнәсәбәтләрнең үзенчәлеге турында сөйләде. "Россия - сәяси традицияләргә, этник һәм дини үзенчәлекләргә бай ил, - диде ул. - Федератив төзелеш мәсьәләләрен камилләштерү алгы планда тора. Татарстан әлеге процесста актив катнаша, федераль үзәк белән конструктив мөнәсәбәтләр үрнәге күрсәтә. Без дә дөньядагы алдынгы тәҗрибәне өйрәнәбез. Аерым алганда, безне Германиядәге федераль җирләр белән федераль үзәк мөнәсәбәтләре кызыксындыра".

Аннары яклар федератив дәүләтләрдә үзәкләштерүгә караш, донор регионнарның илне үстерүдәге урыны, алдынга технологияләрне куллануның нәтиҗәлелеге турында фикер алыштылар.

Очрашуда шулай ук Бавария Ландтагы депутаты Герхард Хопп, Европа һәм Трансатлантика диалогының Ханс Зейдель фонды җитәкчесе урынбасары Хеннинг Зенгер, РФ Тышкы эшләр министрлыгының Казандагы вәкиле Радик Вахитов һәм башка рәсми затлар катнашты.

● 4 сентябрьдә  Татарстан Дәүләт Советы Рәисе Фәрит Мөхәммәтшин Сергей Горбунов исемендәге Казан авиация заводында булды. Парламент башлыгы предприятие директоры Николай Савицких озатуында цехлар карап йөрде һәм яңартылган Ту-160 очкычы цехында эшчеләр белән очрашты. 
Казан авиация заводына 1932 елда Казан шәһәрендә нигез салына. Завод хәзерге вакытта гамәлдә булган Россия Федерациясе авиация сәнәгатенең иң эре предприятиеләренең берсе булып санала. Ул хәрби һәм гражданлык самолетлары, шулай ук халык куллану товарлары җитештерә. Биредә 7877 кеше эшли.

“Мин Казан авиация җитештерү берләшмәсенең эшләү рәвешен карап чыктым, ул 2000 еллардан күпкә аерыла. Эш бар. Димәк, хезмәт хакы да булыр, проблемалар да чишелер, иң мөһиме – белгечләр бар. Мин хәтерлим, туксанынчы елларда чүкеп беркетүчеләрне эзләгәннәр иде. Аларны бернинди югары уку йорты да әзерләми булып чыкты”, - диде Фәрит Мөхәммәтшин.

Эшчеләр Фәрит Мөхәммәтшинга үзләрен борчыган сорауларны да бирделәр. “Балага бер ярым яшь тулгач, эшкә чыгасы килә. Әмма Казанда сабыйлар өчен төркемнәр җитеп бетми. Татарстанда ачылыр микән?” – диде алар. “Үткән берничә елда гына республикада яңа балалар бакчасын төзедек, бөтен игътибар хәзер шунда. Алла бирса, без ике-өч елда төзиячәкбез”, - дип вәгъдә бирде рәис.

“Россия Президенты Владимир Путин программасы буенча илкүләм проектлар үтә. Республикабызга шушы мәсьәләләргә өч елга федераль бюджеттан 50 млрд сумнан артык акча алырга торабыз”, - диде Фәрит Мөхәммәтшин.

Завод ветераннары оешмада утыз елдан артык эшләүләрен һәм “хезмәт ветераны” исемен ала алмаулары мәсьәләсен дә күтәрде. “Әйтик, фатирга, юлга ташлама булсын иде. “Почет ветераны” һ.б. исемнәрне заводта бирәләр, әмма алар республика дәрәҗәсендә саналмый”, - диде алар.

Фәрит Мөхәммәтшин бу сорауның беренче генә бирелмәвен әйтте. “Әлеге мәсьәлә федераль закон тарафыннан көйләнә. Без шул кысаларда федераль законнар нормасын кабатлыйбыз. Ташламалар күләмен арттыру буенча күп тапкыр мөрәҗәгать иттек. Минемчә, сайлаулар беткәч, без бу сорауга янәдән кайтырбыз”, - диде ул.

Авиация заводы эшчеләре “Атказанган авиатөзүче” исемен булдыру үтенечен җиткерде. “Атказанган машина төзүче” исеме бар, “авиатөзүче” юк. Законга үзгәреш кертсеннәр иде”, - диде алар. “Атказанган машина төзүчесе” исеме бирелгәндә авиатөзүчеләрне дә исәпкә алалар, чөнки ул бер тармакка керә. Әмма бу турыда уйларбыз”, - дип җавап бирделәр.

Соңыннан Фәрит Мөхәммәтшин, туксанынчы елларны исенә төшереп: “Сез әле ярый авыр елларны белмисез. Завод директоры Виталий Копылов киткәннән соң, зур проблема булды. 30-40 мең эшчегә сигезәр ай буена хезмәт хакы түләнмәгән иде. Без кышын ипи, он, ярма өләшеп йөрдек. Шундый еллар да бар иде. Бүген сездә бик яхшы перспектива”, - диде ул.

● 5 сентябрьдә  Казанда Дәүләт Советы Рәисе, Татарстан халыклары ассамблеясе советы рәисе Фәрит Мөхәммәтшин республиканың биш районындагы Халыклар дуслыгы йортларына «Форд Транзит» микроавтобуслары ачкычларын тапшырды.
Автобуслар Азнакай, Апас, Чүпрәле, Яңа Чишмә һәм Спас районнары мәдәният учреждениеләренә бирелде. Әлеге районнар базасында Ассамблея һәм Халыклар дуслыгы йортлары вәкиллекләре эшли.

Фәрит Мөхәммәтшин районнардагы халыклар дуслыгы йортларын транспорт белән тәэмин итү инициативасын Татарстан Президенты Рөстәм Миңнеханов хуплаганлыгын әйтте. «Минем бу мөрәҗәгатем Республика көне алдыннан булды, Рөстәм Нургалиевич шунда ук җавап бирде. Актив эш алып барган дуслык йортларына ярдәм итәргә кирәк», - диде ул.

«Без республикада мәдәни аралашу, милләтара тынычлык һәм татулык буенча алып барылучы зур эш турында ихтирам белән сөйләшәбез. Аңа Татарстан халыклары Ассамблеясе, милли-мәдәни автономияләр һәм дуслык йортлары зур өлеш кертә», — дип өстәде парламент башлыгы.

«Дуслык йортлары эшчәнлеге дәүләт һәм муниципаль хакимият органнарының гореф-гадәтләрне, мәдәниятне саклау буенча гомуми сәясәтенә гармонияле үрелеп бара», - диде Дәүләт Советы Рәисе. «Бу эшне Татарстан Мәдәният министрлыгы белән бергә — район эчендә дә, районара хезмәттәшлектә дә көчәйтергә кирәк», — дип мөрәҗәгать итте ул чарада катнашучыларга.

● 6 сентябрьдә  Казанда «Идел» Яшьләр үзәге базасында FISU Volunteer Leaders Academy III Халыкара белем бирү форумы ачылды. Татарстан Дәүләт Советы Рәисе Фәрит Мөхәммәтшин 80нән артык илдән килгән волонтерларны сәламләде.
«Спорт, шул исәптән волонтерлар аша да, дөньяда берләштерә торган дуслык һәм татулык көченә әверелде. Илебездә, аерым алганда, Татарстанда, спортны яраталар. Без соңгы елларда зур ярышларның республикада ешрак үткәрелә башлавы белән бәхетле. Спорт чараларын сездән башка оештыру мөмкин дә түгел, волонтерлык хәрәкәте аша нинди зур зур кунакчыллык хезмәте күрсәтүегезне сез күз алдына да китерә алмыйсыз», - диде парламент башлыгы форумда катнашучыларга мөрәҗәгать итеп.

Аның әйтүенчә, Казанда һөнәри осталык буенча WorldSkills 2019 дөнья чемпионатын уңышлы үткәрү волонтерларның нәтиҗәле һәм файдалы эшчәнлегенең ачык мисалы булды.

FISU Volunteer Leaders Academy - Франциянең Монпелье шәһәрендә FISU ның XIII Форумында волонтерлар бергәлеге тарафыннан тәкъдим ителгән һәм FISU Президенты Олег Матыцин ярдәмендә гамәлгә куелган уникаль проект.

Беренче Академия Казанда 2017 елның 2-8 июлендә, икенчесе 2018 елның 14-22 июнендә узды.

● 7 сентябрьдә  республиканың муниципаль районнары сәламәтлек саклау учреждениеләре автопаркы 42 яңа ашыгыч ярдәм күрсәтү машиналары белән тулыландырылды. 39 район вәкиленә Ford Tranzit микроавтобуслары ачкычларын ТР Дәүләт Советы Рәисе Фәрит Мөхәммәтшин тапшырды. 
Дәүләт Советы бинасы каршындагы мәйданга җыелган районнар вәкилләрен Фәрит Мөхәммәтшин республика  җитәкчелеге исеменнән сәламләп, Татарстанда сәламәтлек саклау өлкәсенә игътибар елдан ел арта баруын искәртте.  "Әлеге тармакны яңарту, яңа биналар салу һәм булганнарын төзекләндерү, техник  тәэмин ителеш  өчен зур акчалар бүленә, - диде ул. - 2019 елда республика бюджетыннан 187 ашыгыч ярдәм күрсәтү машинасын алу өчен  860 миллион сум бирелгән. Сонгы  3 елда гына да 207 беренчел медицина ярдәме курсәтү объекты, поликлиника төзекләндерелгән. Яр Чаллы шәһәрендә 21 нче поликлиника һәм  2 нче шәһәр хастаханәсе,  Казан каласында Медицина университетының хирургия корпусы,   Зәйдә поликлиника белән  стационар, Арча үзәк хастаханәсе стационары һәм башка зур  объектлар куллануга тапшырылган".

Дәүләт Советы Рәисе фикеренчә, авыруга ашыгыч ярдәм күрсәтүче белгечләрнең эш тизлеге һәм нәтиҗәлелеге  транспортның техник бәяләмәсенә дә бәйле. "Бүген республиканың Ашыгыч ярдәм күрсәтү станцияләре  42 ашыгыч ярдәм күрсәтү машинасы ала,  - диде ул. - Күптән түгел, август ахырында, шундый 75 автомобиль Татарстан Президенты  Рөстәм Миңнеханов тарафыннан республика сәламәтлек саклау оешмаларына бирелгән иде. Санитар автомобиль белән тәэмин ителеш моннан соң да дәвам итәчәк, республикага янә 70 машина кайтарыла. Алар халыкка ышанычлы хезмәт итсеннәр дигән теләктә калам. Юлларда хәвеф-хатәрсез йөреп, халыкка тиз арада сыйфатлы ярдәм күрсәтергә язсын. Хәерле юл сезгә !"

Лаеш районы вәкиле Рөстәм Фәттәхетдинов җавап сүзендә республика җитәкчелегенә сәламәтлек саклау өлкәсенә һәм медицина  хезмәткәрләренә күрсәткән даими игътибар өчен зур рәхмәт әйтте.

Тантаналы чарада Дәүләт Советы депутатлары, ТР Сәламәтлек саклау министры Марат Садыйков һәм башка рәсми затлар катнашты.

● 8 сентябрьдә  Татарстан парламенты башлыгы Фәрит Мөхәммәтшин Казанның Вахитов районындагы 116нчы лицей базасында оештырылган 43нче участокта алтынчы чакырылыш ТР Дәүләт Советы депутатларын сайлауда тавыш бирде.
Залга кергәч, ул участок сайлау комиссияләре әгъзалары, күзәтүчеләрне сәламләде. Тавыш биргәннән соң, журналистлар белән аралашты. «Кәеф яхшы, көн бик матур. Биредә бик күп машиналар күрәм, кешеләр сайлау участогына оешкан төстә килә. Иртәнге 7дә 2811 сайлау участогының барысы да ачылып, эшкә керешүе билгеле булды», - диде Фәрит Мөхәммәтшин.

Ул сайлау участокларында төрле сәяси партияләрдән күзәтүчеләр эшләвен билгеләп үтте.

«Татарстанда тавыш бирү уңышлы гына узар һәм без сайлаучыларның лаеклы бәясен алырбыз дип уйлыйм», - диде парламент башлыгы.

43нче участок сайлау комиссиясе сәркатибе Гөлназ Хөснетдинова әйтүенчә, әлеге сайлау участогына барлыгы 2277 кеше беркетелгән.

Татарстан Республикасы Дәүләт Советы Рәисе Фәрит Мөхәммәтшин бердәм мәгълүмат үзәгендә узган матбугат очрашуында парламентның яңа составын ничек күз алдына китерүе турында сөйләде.
“Парламентта тормыш күргән депутатлар да кирәк. Бөтенләй яңартып булмый бит инде аны. Яшьләр дә, яңа кешеләр дә кирәк”, - диде ул.

Татарстан Республикасы Дәүләт Советы Рәисе фикеренчә, халыкта гадәттәгечә ниндидер үзгәрешкә, яңарышка омтылыш бар. “Аларның яңа депутатлар күрәсе килә, шуңа күрә исемлектә 45 проценттан артык яңа кешеләр сайлауда катнаша. Бер мандатлы округларда 60 процент чамасы яңа кандидатлар теркәлде. Яшьләрнең саны арта”, - диде ул.

ТР Дәүләт Советы Рәисе Фәрит Мөхәммәтшин фикеренчә, сайлауга килү күрсәткече 14.00 сәгатьтән соң шәһәр халкы хисабына артырга тиеш. Аның фикеренчә, сайлау кампаниясен 7 дә башлау үзен аклый. Авыл халкы шул инициатива белән чыкканын искәртте.

“Авыл җирендә, бакчаларда эшләү өчен искиткеч кояшлы көн. Әлегә көннең беренче яртысында авыл халкы күбрәк тавыш биргән. Бу аңлашыла да. Шәһәрләрдә традицион рәвештә соңрак. Хәер, Чаллыда төшкә үк тавыш бирүчеләр саны 30 проценттан арткан иде, - диде ул.

Фәрит Мөхәммәтшин сайлау кампаниясе закон кысаларында барганын әйтте.

Парламент рәисе сәяси партияләрдән күзәтүчеләр күп булганын билгеләп узды. Ул күзәтүчеләр вазифасы сайланган парламентка күбрәк легитимлык бирәчәк, диде.

Ул беренче сайлауда 49 мең кеше катнашканын да искәртте.

● 10 сентябрьдә  Татарстан Дәүләт Советы Рәисе Фәрит Мөхәммәтшин ТР Фәннәр академиясенең Галимҗан Ибраһимов исемендәге Тел, әдәбият һәм сәнгать институты оешуга 80 ел тулу уңаеннан тантаналы утырышта ведомствоның төп эшчәнлеге татар телен яклау дип белдерде. 
“Татарстан һәм Россия өчен институт юбилее әһәмиятле вакыйга. Без бер мәдәниятне, бер телне дә капма-каршы куймыйбыз. Татарстанда фәнни алым ихтирамлы һәм тигез хокуклы. Әмма татар теле һәм аның мәдәнияте өчен көрәш институтта төп урынны алып тора. Язма мирас күп сынаулар аша узган, әмма иҗтимагый-сәяси вазгыятьтә институт хезмәткәрләре фәнни эзләнүләрен туктатмый, татар милләте өчен җан ата”, - ди ул.

Дәүләт Советы рәисе хәзерге татар теле торышының тарихы буенча фундаменталь тикшеренүләр үткәрүнең җиңел мәсьәлә түгеллеген әйтте. “Шулай ук әдәбият, археография, фольклор, театр һәм музыка сәнгатьләре, милли белем бирүнең теоретик сораулары – болар барысы да галимнәрне зур дискуссиягә этәрә”, - диде ул.

"Глобальшәшү заманында гуманитарий булу кыен. Тел, әдәбият һәм сәнгать һәрвакытта да булган һәм булачак. Миңа калса, филологлар һәм әдәбият белгечләре иң авыр сорауларга җавап таба белә. Сезнең тикшеренүләрегез, Татарстанда тел сәясәте формалаштыру – төп эшегез. Институт эшчәнлеге республиканың мәдәни тарихы", - диде Татарстан Премьер-министры урынбасары Ләйлә Фазлыева.

“Монда төрле илләрдән иллегә якын фән кешесе килде, шуңа күрә бүгенге сөйләшүебез фәннең бүгенгесе һәм киләчәге турында да бара. Быел институт тарафыннан тантаналы чара өчен махсус китаплар әзерләнде. Анда институтның тарихы, галимнәрне һәм фәнни өлкә казанышлары турында мәгълүмат бар. Горурлык белән әйтә алам, татар гуманитар фәненең традициясен, татар халкы мәдәниятен тагын да яхшыртты”, - диде институт директоры Ким Миңнуллин.

Дәүләт Советы рәисе институт алдында тормыш өчен мөһим мәсьәләләрне хәл итү торуын искәртте. “Болар арасында татар теле һәм мәдәниятенең глобальләшүе үсеше, милли бердәмлекне саклау бар. Аңлыйм, сезнең академия – югары дәрәҗәдәге фән. Әмма урта белем бирү мәктәпләрендә татар телен өйрәнүнең яңа методикасын эшләү сезнең тарафтан башкарыла”, - диде ул.

“Соңгы елларның тәҗрибәсе күрсәтте: татарларга һәм башка милләт кешеләренә бер үк вакытта һәм бер үк күләмдә фонетика, морфология һәм синтаксисны тирәнтен өйрәтү уңышка китермәде. Без сезгә мөрәҗәгать иттек. Татар телендә башка милләт кешеләрен сөйләшергә өйрәтерлек итеп дәреслекләр төзү – якын киләчәктәге бурыч”, - диде рәис.

“Мин, Татарстан Парламенты депутаты буларак, татар халыкларының үзенчәлекләрен дә саклап, белемнәр белән тәэмин итүегезне көтәм. Без шуның аша күп милләтле мәдәниятне һәм тынычлыкны саклауда алга таба хәрәкәт итәчәкбез”, - диде Фәрит Мөхәммәтшин.

ТР Фәннәр Академиясенең Галимҗан Ибраһимов исемендәге Тел, әдәбият һәм сәнгать институты ТАССР Совнаркомы карары нигезендә 1939 елның 23 августында оештырыла. Институтта татар теле, әдәбияты, халык авыз иҗаты, театр, рәсем, музыка сәнгате өйрәнелә.

● 10 сентябрьдә  ТР Дәүләт Советы Рәисе, «Бердәм Россия» партиясенең Татарстан төбәк бүлеге Секретаре Фәрит Мөхәммәтшин катнашында алтынчы чакырылыш ТР Дәүләт Советы депутатларын сайлау нәтиҗәләренә багышланган матбугат конференциясе узды.
Фәрит Мөхәммәтшин "Бердәм Россия" партиясенә карата ышанычлары өчен республика халкына рәхмәт белдерде. "Бердәм Россия" партиясе өчен сайлаучыларның 72 проценттан артыгы тавыш бирде.

Татарстанда 2,94 миллион  сайлаучы теркәлгән булып, тавыш бирүдә  2,06 миллион  татарстанлы катнашты. Республика буенча ул 70,1 процент тәшкил итә. Бу ил буенча курсәткечтән шактый югары (41,2 процент). 49 меңләп яшь кеше беренче тапкыр тавыш бирде.

«Бердәм Россия» партиясе татарстанлылардан сайлау кампаниясе барышында җыелган гозерләрне үтәү буенча программа әзерләячәк. Аларның күпмедер өлешен үтәү өчен инде 2020 елда ук акча бүлеп биреләчәк, дип белдерде Фәрит Мөхәммәтшин. 

«Безнең алда 8 меңнән артык гозер, тәкъдим, үтенечне анализлау бурычы тора, бу эш башланды инде. Бер мөрәҗәгать тә игътибардан читтә калмаячак. Без сайлаучыларның гозерләрен үтәү буенча программа әзерләп, аны Татарстан Президенты һәм Республика Хөкүмәтенә тапшырачакбыз», - диде ул.

«Республика халкы белән очрашуларда җиткерелгән тәкъдимнәр, гозерләрне бюджетны һәм 2020 елда республика үсешенең фаразланган планын үтәү барышында исәпкә алып булсын өчен, моны 2020 елгы бюджет проектын әзерләгән вакытта ук эшләргә тырышачакбыз», - диде парламент башлыгы.

Парламентның яңа составына килгәндә, Фәрит Мөхәммәтшин җыелган тавыш "Бердәм Россия" партиясенә  якынча 44 депутат урынына өметләнергә  нигез булып тора, дигән фикердә. Парламентта бердәмроссиялеләр яртылаш яңара, диде парламент башлыгы. КПРФ фракциясенең саны арта, узган чакырылышта алар 3 депутат булсалар, бу чакырылышта – 6 депутат.

Бермандатлы округларда 47 депутат "Бердәм Россия" партиясеннән яисә аның тарафдарларыннан сайланган, шулай ук ЛДПР, «Партия Роста» һәм «Справедливая Россия» партияләреннән дә берәр депутат узган.

Парламент башлыгы һәм аның урынбасарлары вазифаларына тәкъдим итү турындагы сораулар 14 сентябрьдә "Бердәм Россия"нең Татарстан бүлеге конференциясендә каралачак. Тулаем алганда, республика парламенты әлеге мәсьәләне Дәүләт Советының беренче утырышында, ул 20 сентябрьдә узар дип көтелә, тавыш бирү юлы белән хәл итәчәк.

Парламентның яңаруы яңа чакырылыш депутатлар корпусының активлыгында уңай чагылыш табачак, дип белдерде  Фәрит Мөхәммәтшин.

«Очрашулар вакытында без халыкның парламентны яңартырга, анда яшь һәм актив кешеләр күрергә теләвен тойдык. Партия исемлегендә гамәлдәге состав 50 процентка диярлек яңарды, - диде Дәүләт Советы Рәисе. - Бу яңа чакырылыш депутатлар корпусының активлыгында уңай чагылыш табачак. Мин бу күренешне уңай дип саныйм».

Фәрит Мөхәммәтшин искәрткәнчә, яңа чакырылыш республика парламентында «яңа йөзләр кирәк, шул ук вакытта, булган традицияләр дә сакланырга тиеш. «Традицияләр дигәндә, бай тормыш тәҗрибәсенә һәм парламент эшчәнлегендә һөнәри күнекмәләргә ия депутатлар хакында сүз бара», - дип искәртте ул.

● 11 сентябрьдә  ТР Дәүләт Советы каршында беренче чакырылыш Яшьләр парламентын формалаштыру конкурсын оештыру комитетының чираттагы утырышы булды. Аны ТР Дәүләт Советы Рәисе урынбасары Римма Ратникова алып барды.
Яшьләр парламенты депутатларын сайлау йомгаклары турында ТР яшьләр эшләре буенча министр урынбасары Тимур Сөләйманов мәгълүмат бирде. "25 июльдән 15 августка кадәр конкрусның беренче этабында 444 кандидаттан гариза килде, - диде ул. - Оештыру комитеты 54 кандидатураны төрле сәбәпләр каркасында конкурска уздырмады".

Гариза бирүчеләрнең уртача яше - 23,8.

22 августта икенче һәм өченче этап башланган.  Дебатлар республиканың 6 шәһәрендә барган. Барлыгы 22 чара булып, аларда 236 кандидат һәм аларның меңнән артык яклаучысы катнашкан.

Кандидатлар өчен "Татарстанда яшәүчеләрдән сораштыру" дигән порталда тавыш бирүдә 23 мең 282 кеше тавыш биргән.

Оештыру комитеты карары белән, Яшьләр парламентына үзен тәкъдим иткәннәрдән 19 әгъза сайланган. Өч кеше бертигез тавыш җыйганлыктан, шуларның берсен сайлар өчен аларның программаларын тагын бер кат тәкъдим итү мөмкинлеге бирелгән. Әлеге категориядәге соңгы әгъза 13 сентябрьдә билгеле булачак.  

Яшьләр һәм коммерция характерында булмаган оешмалардан 35 депутат сайланган.  

Муниципаль районнардан 37 әгъза сайланган. Ә 8 районда сайлаулар булмады дип танылган. Актаныш, Әгерҗе, Лаеш, Сарман, Чирмешән, Югары Ослан, Ютазы һәм Яңа Чишмә районнарында өстәмә сайлауларны яңа формалашкан Яшьләр парламенты оештырачак.

● 12 сентябрьдә  Татарстан Дәүләт Советы Рәисе Фәрит Мөхәммәтшин Түбән Новгородта узган Идел буе федераль округы субъектларының дәүләт хакимияте закон чыгару (вәкиллекле) органнары ассоциациясенең 57нче утырышында катнашты.
Утырыш башланганчы парламентарийлар су асты канатларындагы «Валдай 45Р» судноларын карады. «Кызыл Сормово» заводында булып, алар «Мостай Кәрим» круиз пассажир судносы төзелешенең барышы белән танышты.

Фәрит Мөхәммәтшин Россия Хөкүмәтенә елга транспортында йөкләр ташуны арттыру инициативасы белән мөрәҗәгать итәргә кирәк дп саный. Ул әлеге мәртәбәле утырышта шундый тәкъдим белән чыкты.

«Бу чаралар гамәлдәге көчләргә куәт бирергә һәм яңа эш урыннары булдырырга ярдәм итәчәк», – диде Фәрит Мөхәммәтшин. Ул елга транспортында пассажирлар йөртүне арттыру формаларын табу өчен Россия Хөкүмәтенә мөрәҗәгать итәргә тәкъдим итте.

Парламент башлыгы Идел буе федераль округы территориясендә Идел-Кама бассейнының зур өлеше урнашкан һәм ике эре судно төзү заводы – Татарстанда һәм Түбән Новгородта эшли, диде. Аның фикеренчә, елга транспортын үстерү йөк ташу һәм пассажирлар агымы күләмен арттырырга мөмкинлек бирәчәк, бу исә төбәк һәм федераль юлларны шактый бушата алачак.

Татарстан Дәүләт Советы Рәисе шулай ук А.М. Горький исемендәге Яшел Үзән заводында булуы турында сөйләде. Ул андагы белгечләрнең Татарстан закон чыгаручыларыннан корабльләргә заказларны стимуллаштыру һәм арттыру буенча чаралар күрүне сораганлыкларын әйтте.

Инициативаны ассоциация координаторы, Пенза өлкәсе Закон чыгару Җыены рәисе Валерий Лидин хуплады. «Кызыл Сормово» суднолар төзү предприятиесенә сәфәр барышында без коры йөкләр ташуны яңарту таләп ителүенә ышандык», – диде ул һәм әлеге мәсьәлә буенча элегрәк әзерләнгән документларның эшләнеп бетәчәген һәм Россия Хөкүмәтенә җибәреләчәген ышандырды.

Куйбышев сусаклагычында су дәрәҗәсен көйләү мәсьәләсен төбәкләр белән килештерергә кирәк, диде Фәрит Мөхәммәтшин. Ул су дәрәҗәсен җайга салу мәсьәләсе аерым контрольдә булсын, ә тиешле карарлар су юллары уза торган субъектлар белән килештерелсен өчен Идел буе федераль округы Закон чыгаручылар Советы исеменнән Россия Хөкүмәтенә мөрәҗәгать итәргә тәкъдим итте.

Татарстан Дәүләт Советы Рәисе Иделдә суның шактый кимүе җәй көне туризм һәм йөк ташу өлкәсендәге кыенлыкларга китергәнлеген искәртте.

"Бу - дәүләт өчен мөһим эш. Без, төбәкләр буларак, һәркайсыбыз әлеге мәсьәлә белән аерым шөгыльләнә алмыйбыз. Бизнес-структуралар туристларны, йөкләрне ташуга заказларын күп югалтты, шул рәвешле зур зыян килде", - диде Фәрит Мөхәммәтшин.

● 13сентябрь

Алтынчы чакырылыш Дәүләт Советының беренче утырышы 20 сентябрьдә булачак. Бүген Дәүләт Советы Президиумы утырышында шундый карар кабул ителде. Шулай ук утырышта ТР Үзәк сайлау комиссиясенең узган сайлаулар нәтиҗәсе турындагы мәгълүматы тыңланды һәм башка оештыру мәсьәләләре каралды. 
Президиум утырышын ачып, Дәүләт Советы Рәисе Фәрит Мөхәммәшин 2019 елның 8 сентябрендә узган парламент сайлауларында катнашкан барлык кешеләргә рәхмәт белдерде. "Тулаем алганда, Дәүләт Советына сайлаулар уңышлы узды, анда сайлаучылар да, партияләр дә актив булды, - диде ул. - Үзәк сайлау комиссиясе 7 партиянең вәкилләрен теркәгән иде. Сайлауларның нәтиҗәләре халыкның республика үсешен яклавы турында сөйли. Киләчәктә Татарстан халкы сайлау барышында белдергән мәсьәләләрне хәл итү буенча зур эшләр көтә безне. "Минем депутатым" дигән сервиска гына да кешеләрдән 8,5 меңләп мөрәҗәгать керде. Алтынчы чакырылыш парламенты республиканың алдынгы рәтләрдә булуы хакына эшләр дип ышанам".

Алтынчы чакырылыш Дәүләт Советына депутатлар сайлаулар нәтиҗәләре турында мәгълүматны ТР Үзәк сайлау комиссиясе Рәисе Мидхәт Шаһиәхмәтов бирде.

Аның әйтүенчә, республикада, Үзәк сайлау комиссиясеннән  тыш, 65 территориаль, 2800 участок сайлау комиссиясе эшләгән. "Мобиль сайлаучы" проекты кысаларында 65 гариза кабул итү пункты оештырылган. Әлеге сервис белән 32 меңнән артык сайлаучы файдаланган. Тавыш бирүнең барышын 28 меңләп күзәтүче күзәткән. Удмуртиядән, Марий Элдән, Чувашстаннан, Ульян һәм Киров өлкәләреннән аеруча күп күзәтүче булган.

Тавыш бирү нәтиҗәсендә партия исемлекләре буенча мандатлар "Бердәм Россиягә" (44 мандат) һәм КПРФка (6 мандат) бирелде. Бер мандатлы округларда 41 урынны "Бердәм Россия", 6 урынны үзен тәкъдим итүчеләр һәм берәр урынны ЛДПР, "Справедливая Россия", "Партия Роста" вәкилләре алды.

Президиум ТР Үзәк сайлау комиссиясе рәисеМ.Р. Шаһихмәтовның   алтынчы чакырылыш Дәүләт Советына сайлауларның нәтиҗәләре буенча  мәгълүматын игътибарга алды.

Дәүләт Советы Секретаре Лилия Маврина тәкъдиме белән Президиум алтынчы чакырылыш Дәүләт Советының беренче утырышын уздыру көнен һәм анда каралачак сорауларны карады.

"Дәүләт Советы Регламентының 39 статьясы нигезендә яңа чакырылыш Дәүләт Советының беренче утырышын алдагы чакырылыш Дәүләт Советы Президиумы билгели, - дип искә төшерде ул. - Беренче утырышка чыгарылган сорауларны алдан карар өчен бишенче чакырылыш Дәүләт Советы Президиумы депутатлар вәкилләре киңәшмәсен җыя. Вәкилләр җыелышына вәкилләр өч депутаттан бер кеше исәбенән территориаль җыелышларда сайлана".

Лилия Маврина тәкъдиме белән Президиум алтынчы чакырылыш Дәүләт Советы депутатлары вәкилләре киңәшмәсен 18 сентябрьдә сәгать 10да парламентның кече залында уздыру турында карар кабул итте. 

Президиум карары белән, алтынчы чакырылыш Дәүләт Советының беренче утырышы 2019 елның 20 сентябрендә сәгать 10да булачак.

Беренче утырышта оештыру мәсьәләләре, шул исәптән Дәүләт Советы Рәисен, аның урынбасарларын, Дәүләт Советы Секретарен, Президиумын, сайлау турында каралачак. Дәүләт Советы комитетлары, комиссияләре һәм ТР Дәүләт Советының РФ Федерация Советындагы вәкиле билгеләнәчәк.

Беренче утырышта каралачак сорауларның әһәмиятен һәм сайлаучыларның зур кызыксынуын исәпкә алып, Дәүләт Советы утырышы барышын телевидение һәм радио аша турыдан-туры трансляцияләү турында карар кабул ителде.

Президиум утырышында Дәүләт Советының беренче утырышына чакырылган затлар турында карар кабул ителде. Алар арасында ҮИКның бөтен әгъзасы (11 кеше) һәм сайлауда катнашкан партияләр вәкилләре дә бар.

Утырышта башка сораулар да каралды.

● 13 сентябрьдә  Дәүләт Советы Рәисе Фәрит Мөхәммәтшин "Ак Барс" командасының беренче өйдәге матчында булды. “Ак Барс” Казан бозында Магнитогорск шәһәренең “Металлург” командасын кабул итте. Уен башланырдан элек Татарстан парламенты башлыгы "Ак барс"ның элекке баш тренеры Зиннәтулла Билалетдиновка "Ватан алдындагы казанышлар өчен" IV дәрәҗә орден тапшырды. 
Зиннәтулла  Билалетдинов "Ак Барс"ны  2004 елдан  2019 елга кадәр шөгыльләндерде. Әлеге тренер җитәкчелегендә Татарстан командасы өч тапкыр Гагарин кубогын яулады  (2009, 2010, 2018). Быел яз аенда ул үзенең китүе турында белдерде.

Тантана Зиннәтулла  Билалетдиновның исем, фамилиясе язылган әләм күтәрелеп башланды.

Парламент башлыгы "Ак Барс" командасы тарихында һәрвакыт искиткеч спортчылар һәм остазлар эшләвен әйтте. Ул 1997 - 2004 елларда  хоккей клубы Президенты булган Юрий Моисеевны, Владимир Вуйтекны һәм республикада  хоккей үсшенә зур өлеш керткән  башка спортсменнарны искә алды. Зиннәтулла  Билалетдинов, диде Дәүләт Советы Рәисе, республикада гына түгел бәлки ил күләмендә хоккей үсешенә зур өлеш кертте, 15 ел дәвамында команданы җиңүгә алып барды.

РФ  Президенты  Указы нигезендә физик культураны һәм спортны үстерүгә керткән күпьеллык  намуслы хезмәте  өчен Зиннәтулла  Билалетдинов  "Ватан алдындагы казанышлар өчен" IV дәрәҗәдә орден белән бүләкләнде. Аңа бүләкне Татарстан парламенты башлыгы тапшырды.

Республика җитәкчелеге исеменнән Фәрит Мөхәммәтшин җанатарларны һәм уенчыларны  чираттагы сезон башлану белән тәбрик итте.

 «Татарстанда хоккейны аеруча яраталар. Без  спортның әлеге төрен үстерүгә барлык шартларны тудырырга тырышабыз», –  диде ул һәм «Татнефть» компаниясенә,  шул исәптән  үсмерләр һәм яшьләр хоккеен үстерүгә керткән өлешләре өчен, зур рәхмәт әйтте.

Фәрит Мөхәммәтшин "Ак Барс"ның яңа баш тренеры яңа җиңүләргә ирешерлек көчле команда туплар дигән ышаныч белдерде.   

Зиннәтулла Билалетдинов  җанатарларга һәм бергә эшләгән кешеләргә рәхмәтен җиткерде. “Мин үземне бәхетле тренер дип саныйм, чөнки миндә хоккейга тугры булган, намуслы һәм хоккей даны өчен уйнаган шәп егетләр булды, мин аларга рәхмәтемне белдерәм”, - диде ул. Билалетдинов унбиш ел үз җитәкчелегендә булган командага уңышлар һәм җиңүләр теләде.

Тантанада "Ак барс" хоккей клубы һәм Татарстанның Хоккей федерациясе  президенты,  «Татнефть» компаниясе генераль директоры Наил Маганов катнашты.

● 14 сентябрьдә  Казанда «Бердәм Россия» Бөтенроссия сәяси партиясенең Татарстан төбәк бүлегенең 30нчы конференциясе узды. Анда яшерен тавыш бирү юлы белән Дәүләт Советы Рәисе, «Бердәм Россия» Бөтенроссия сәяси партиясенең Татарстан төбәк бүлеге Секретаре Фәрит Мөхәммәтшин алтынчы чакырылыш республика парламенты җитәкчесе вазифасына тәкъдим ителде. 
Көн тәртибенә дүрт мәсьәлә кертелгән иде. Татарстан парламенты башлыгы, «Бердәм Россия» Бөтенроссия сәяси партиясенең Татарстан төбәк бүлеге Секретаре Фәрит Мөхәммәтшин алтынчы чакырылыш ТР Дәүләт Советына  депутатлар сайлау кампаниясе нәтиҗәләре белән таныштырды.

8 сентябрьдә узган сайлауларда сайлаучылар исемлегенә кертелгән өч миллион тирәсе кешенең 2,06 млн. татарстанлы сайлауда катнашкан. Республика буенча караганда, 70,1%  дигән сүз – бу илкүләм күрсәткечтән шактый югары.

«Бу күрсәткечне сәяси көндәшлек шартларында җәмәгатьчелек тарафыннан  югары хакимият органын формалаштыруга карата кызыксынучан мөнәсәбәт дип бәялибез», – дип басым ясады Фәрит Мөхәммәтшин. Сайлауларда 47 сәяси партиянең  унбере катнашкан.

«Бердәм Россия» Бөтенроссия сәяси партиясенең Татарстан төбәк бүлеге Секретаре билгеләп үткәнчә, сайлауда катнашучыларның 72,4%ы  әлеге партиядән булган кандидатлар өчен тавыш биргән. Бермандатлы округлардан сайланучыларны да исәпкә алсаң, партия алтынчы чакырылыш Дәүләт Советында  конституцион күпчелекне саклап калган.

Фәрит Мөхәммәтшин партиядәшләрен һәм партия тарафдарларын "Бердәм Россия"нең җиңүе белән тәбрик итте һәм бу эштә катнашучыларга рәхмәт белдерде.

«Сайлаулар алдыннан үз алдыбызга куйган бурычны – республика парламентына әзерлекле, абруйлы кандидатлар китерү  бурычын без уңышлы башкарып чыктык», – диде ул.

Дәүләт Советы Рәисе әйтүенчә, сайлау кампаниясе барышында "Бердәм Россия" партиясе әгъзалары халык белән турыдан-туры очрашып сөйләшүне максат итеп куйган. Барлыгы 5,7 мең чара узырылып, аның 1,3 меңнән артыграгы төрле нисбәттә очрашулар булган.

«Хәзер инде мондый алымга сайлаучылар үз бәясен бирде дип әйтергә мөмкин, - диде Фәрит Мөхәммәтшин. - Халык белән меңләгән очрашу үткәрелде. Әлеге очрашулар вакытында казанышлар хакында гына түгел, ә хәл ителергә тиешле проблемалар турында да ачыктан-ачык сөйләшү булды».

 Парламент башлыгы искәрткәнчә, шул исәптән муниципаль дәрәҗәдә дә, күпсанлы гозерләр җыелган. «Минем депутат» онлайн-сервисына 8,6 меңгә якын мөрәҗәгать килгән, шуларның яртысы – казанлылардан. «Әлеге сервис безнең депутатларның сайлаучылар каршында хисап тотуы һәм даими элемтә булдыру өчен даими платформага әверелер дип уйлыйбыз», - диде ул.

 Хәзер партиянең Татарстан төбәк бүлеге алдында  сайлау алды программаларын тормыш ашыру,  республиканы социаль-икътисади үстерүдә өстенлекле юнәлешләрне билгеләүгә гражданнарны мөмкин кадәр күбрәк җәлеп итү, халыктан  килгән тәкъдимнәрне яклау  бурычы тора.

Фәрит Мөхәммәтшин  парламетта "Бердәм Россия" фракциясе оештырылуын һәм аның җитәкчесе итеп  Юрий Камалтынов сайлануын хәбәр итте.

Көн тәртибенең  дүртенче соравы  ТР Дәүләт Советы Рәисе вазифасына кандидатура турында иде. Лаеш районы башлыгы  Михаил Афанасьев Фәрит Мөхәммәтшин кандидатурасын тәкъдим итте. Аннан тыш Спас районы башлыгы Камил Нугаев кандидатурасы да чыгарылды.

Конференция делегатлары күпчелек тавыш белән Фәрит Мөхәммәтшин кандидатурасын яклады.

● 17 сентябрьдә  Парламентның беренче утырышына кертелә торган мәсьәләләр буенча фикер алышу өчен Дәүләт Советы депутатлары вәкилләренең киңәшмәсе узачак. Киңәшмә үткәрү өчен Татарстанда алтынчы чакырылыш республика парламенты депутатлары вәкилләрен сайладылар. 
16 һәм 17 сентябрьдә Татарстанда бер мандатлы округлар буенча сайланган депутатларның территориаль җыелышлары узды. Шулай итеп, бишенче чакырылыш ТР Дәүләт Советы Секретаре Лилия Маврина Чаллыда, Дәүләт Советы Рәисе урынбасары Римма Ратникова Лаешта, Социаль сәясәт комитеты әгъзасы Рөстәм Мөхәмәдиев Әлмәттә узган җыелышларда катнашты.

Бүген Казанда бер мандатлы сайлау округлары буенча сайланган Дәүләт Советы депутатларының территориаль җыелышы узды. Анда Татарстан Дәүләт Советы Рәисе Фәрит Мөхәммәтшин катнашты. Ул алтынчы чакырылыш депутатларына «гадел, намуслы һәм профессиональ хезмәт итегез» дип теләде.

Җыелышта ТР Дәүләт Советы депутатлары вәкилләре катнашында узган киңәшмә эшендә катнашу өчен депутатлар вәкилләрен сайладылар. Аерым алганда, Роза Җаббарова, Альмира Михеева, Николай Рыбушкин, Алексей Созинов һәм Дмитрий Солуянов.

Бүген Яшел Үзәндә ТР Дәүләт Советы Рәисе урынбасары Юрий Камалтынов һәм Түбән Камада бишенче чакырылыш парламентның Бюджет, салымнар һәм финанслар комитеты рәисе Леонид Якунин шундый ук территориаль җыелышлар үткәрде.

● 18 сентябрьдә  ТР Дәүләт Советында алтынчы чакырылыш парламент депутатлары вәкилләренең беренче утырышы узды, алар яңа чакырылыш парламентының беренче утырышына әзерлек буенча оештыру комитетын сайладылар.
Утырышны иң өлкән яшьтәге депутат Марат Галиев алып барды. Ул коллегаларын республиканың  югары закон чыгару (вәкаләтле) органына депутат булып сайланулары белән котлады һәм эшләрендә уңышлар теләде.

Оештыру комитеты рәисе итеп Алексей Созинов сайланды. Ул парламентның беренче утырышында 18 мәсьәлә каралырга тәкъдим ителүен хәбәр итте.

«Оештыру комитеты рәисе билгеләп үткәнчә, беренче утырыш барышында депутатларга яшерен тавыш бирү юлы белән Дәүләт Советы Рәисен һәм Федерация Советы әгъзасын – Татарстан Дәүләт Советыннан вәкилне сайларга кирәк булачак», – диде ул.

Оештыру комитеты электрон системаны кулланып яшерен тавыш бирү процедурасын үткәрергә тәкъдим итте. Моннан тыш, оештыру комитеты ТР Дәүләт Советы Президиумының парламентның беренче утырышын турыдан-туры теле- һәм радиотрансляцияләү оештырылуы турындагы карарын хуплады.

«Комитетлар төзү мәсьәләсенә күчкәч, Алексей Созинов быелгы чакырылышта комитетларның саны артачак, Торак сәясәте һәм инфраструктура үсеше буенча комитет өстәмә рәвештә оештырылачак, дип белдерде. Киңәшмә әгъзалары оештыру комитеты тәкъдимнәрен хуплады».

● 18 сентябрьдә  бишенче чакырылыш Татарстан Дәүләт Советы Рәисе Фәрит Мөхәммәтшин алтынчы чакырылыш парламент депутатларына вакытлы таныклыклар, күкрәк билгеләре һәм портфельләр тапшырды.
Фәрит Мөхәммәтшин төрле сәяси партияләр вәкилләрен һәм үз-үзләрен күрсәтүчеләрне җиңүләре белән котлады һәм «2019 елгы сайлау марафонын» югары дәрәҗәдә оештырганнары өчен рәхмәт белдерде.
«Алтынчы чакырылыш парламенты бу катлаулы заманда җаваплы бурычларны хәл итәргә сәләтле булыр дип ышанам. Безнең төп максат - халыкның наказларын үтәү», - диде ул.

Татарстан Дәүләт Советы Рәисе «Бердәм Россия» парламентта күпчелекне саклап калды, башка сәяси партия вәкилләре дә ярдәм алды, дип искәртте. «Бу безне сөендерә. Партия һәм башка алымнарга карамастан, без барыбыз да сайлаучыларга хезмәт итәчәкбез. Алар бездән шуны көтә".

Республиканы үстерү һәм һәр кеше проблемасын хәл итү буенча актуаль мәсьәләләрне башкарырга тиешбез. Без, төрле сәяси партия вәкилләре, теге яки бу законнар буенча максатларга ирешү юлларын эзләячәкбез. Алда - безнең өчен тавыш бирүчеләр ышанычын аклау буенча җитди һәм җаваплы эш», - диде ул.

Фәрит Мөхәммәтшин шулай ук депутатлардан парламент комитетлары һәм Дәүләт Советы утырышларында актив катнашуларын сорады. «Дисциплина һәм тәртип беренче көннән үк тәэмин ителсен иде. Безнең республика кешеләре өчен килешеп эшләргә чакырам», - диде ул.

● 19 сентябрьдә  ТР Дәүләт Советы Рәисе Фәрит Мөхәммәтшин Ютазы районы Советының чираттан тыш утырышында катнашты. Утырышта Татарстанның Ютазы районы башлыгы Рөстәм Нуриевның район Советы депутаты вәкаләтләрен вакытыннан алда туктату турындагы мәсьәлә каралды. 
«Сайлаулар узды. Татарстан Президенты бу чорда оештыру чараларын, кадрлар алмашуы буенча карарлар кабул итә. Мин сезгә район башлыгын яңа эшкә җибәрүегезне сорарга килдем», – диде бишенче чакырылыш Татарстан Дәүләт Советы Рәисе Фәрит Мөхәммәтшин.

Рөстәм Нуриев 1969 елның 28 июнендә Әлмәт районы Түбән Мактама бистәсендә туган. 2002 елда И.Н.Ульянов исемендәге Чувашия дәүләт университетын, 2008 елда Казан дәүләт технология университетын тәмамлаган.

Төрле елларда Төмән өлкәсенең «Урьевнефть» нефть һәм газ чыгару идарәсендә нефть һәм газ чыгару операторы булып эшләгән. Татарстан Көньяк-көнчыгыш сәнәгать палатасы директоры, Татарстан Әлмәт районы башкарма комитеты җитәкчесенең икътисад буенча урынбасары, Татарстан Ютазы районы башкарма комитеты җитәкчесенең беренче урынбасары, аннары аның җитәкчесе булган.

Шул ук утырышта Татарстанның Ютазы районы авыл хуҗалыгы һәм азык-төлек идарәсе башлыгы Аяз Шафигуллин әлеге район башкарма комитеты җитәкчесе вазифаларын башкаручы итеп билгеләнде.

«Озак уйлаганнан соң Татарстан Президенты Шәфигуллин Аяз Әдип улы кандидатурасын тәкъдим итте», - диде Татарстан Дәүләт Советы Рәисе Фәрит Мөхәммәтшин.

Аяз Шәфигуллин 1972 елның 18 гыйнварында ТАССРның Баулы районы Яссы-Тугай авылында туган. 1994 елда Мәскәү дәүләт аграр-инженер университетын тәмамлаган.

Төрле елларда Ютазы районында «Уңыш» җаваплыгы чикләнгән ширкәтлекнең баш инженеры, «Уңыш» хуҗалыгы рәисе, Ютазы УЭООСЫ начальнигы, «Ютазы авыл хуҗалыгы техникасы» оешмасы директоры, «Уңыш» ҖЧҖ директоры булып эшләгән. 2017 елның декабрендә Татарстан Республикасы Ютазы районында авыл хуҗалыгы һәм азык-төлек идарәсе башлыгы итеп билгеләнгән.

● 19 сентябрьдә  Дәүләт Советы Рәисе Фәрит Мөхәммәтшин өченче чакырылыш Алабуга муниципаль районы советының кырык алтынчы сессиясе эшендә катнашты. Бу утырышта район башлыгы Геннадий Емельяновның, Алабуга бермандатлы округыннан ТР Дәүләт Советына депутат булып сайлануы сәбәпле, үз вазифасыннан китүе турында мәсьәлә каралды. 
Фәрит Мөхәммәтшин республика җитәкчелеге исеменнән Геннадий Емельяновка Алабуга районында башкарган эшләре өчен рәхмәт белдерде. Шәһәр уңай якка үзгәрә, инвестицияләр җәлеп ителә, социаль программалар актив тормышка ашырыла. «Район Татарстанда төрле юнәлешләр буенча егермелек эчендә. «Интеграль күрсәткеч сезнең елдан-ел үсүегезне күрсәтә. Бу безнең өчен бик мөһим», - диде республика парламенты спикеры.

Алабуга бай мәдәнияте һәм тарихы хисабына Татарстан Республикасыннан читтә билгеле булды, дип өстәде ул.

Геннадий Емельянов, үз чиратында, яңа эшкә күчү белән район алдындагы бурычларны онытмаячагын, аерым алганда Татарстан Дәүләт Советында районны су белән тәэмин итү мәсьәләләре белән шөгыльләнәчәген әйтте.

Шул ук утырышта Рөстәм Нуриев Алабуга районы башкарма комитеты җитәкчесе вазифаларын башкаручы итеп билгеләнде.

"Рөстәм Нуриев Татарстан Республикасында яңа кеше түгел. Әлмәт егете , якташым, үзен иң яхшы яктан күрсәтте. 2012 елдан республиканың Ютазы районын җитәкләде", - диде Фәрит Мөхәммәтшин.

● 20 сентябрьдә  алтынчы чакырылыш Татарстан Республикасы Дәүләт Советының беренче утырышы ачылды. Утырышны парламентның иң өлкән яшьтәге депутаты Марат Галиев алып барды. Сессиядә Татарстан Республикасы Президенты Рөстәм Миңнеханов катнашты. 
Беренче утырышта 95 депутат катнашты. Көн тәртибенә 19 мәсьәлә кертелгән.

Алтынчы чакырылыш ТР Дәүләт Советының беренче утырышында парламент башлыгы сайланды. Бу вазифага Фәрит Мөхәммәтшин һәм Хафиз Миргалимов кандидатуралары тәкъдим ителде. Күпчелек тавышны Фәрит Мөхәммәтшин кандидатурасы җыйды.
8 сентябрьдә парламентка 100 депутат сайланды. ТР Дәүләт Советында ике – “Бердәм Россия” һәм КПРФ фракцияләре төзелде. Фәрит Мөхәммәтшин – “Бердәм Россия” партиясе, Хафиз Миргалимов КПРФ вәкиле. 

Хафиз Миргалимов өченче чакырылыш депутат булып сайлана, КПРФның Татарстан төбәк бүлеге җитәкчесе, алтынчы чакырылыш ТР Дәүләт Советында КПРФ фракциясе башлыгы булып тора.

Фәрит Мөхәммәтшинга 1992 елдан башлап Татарстан Дәүләт Советы Рәисе вазифасын башкарып килде. Шулай ук ул “Татарстан – яңа гасыр” республика иҗтимагый хәрәкәте Югары Советы рәисе, “Бердәм Россия” партиясенең Татарстан бүлеге Секретаре, Татарстан Халыклары Ассамблеясе җитәкчесе вазифасын башкара.

Кандидатлар депутатлар алдында үз программалары белән чыгыш ясады. Беренче утырышта 100 депутатның 95е катнашты. Яшерен тавыш бирү юлы белән Хафиз Миргалимов кандидатурасын 13 депутат яклады, Фәрит Мөхәммәтшин кандидатурасын 88 депутат хуплады. 

Фәрит Мөхәммәтшин аның кандидатурасын хуплаганнары өчен рәхмәтен җиткерде. Бөтен белемен, тәҗрибәсен бу эшкә багышлаячагын, кайсы партия тәкъдим итүенә карамастан, республика үсеше өчен мөһим закон проектлары кабул ителүгә теләктәшлек белдерәчәген әйтте. "Алтынчы чакырылыш парламент үз эшен чиста биттән башламый. Бишенче чакырылышта 573 закон кабул ителде. Системалы эшне дәвам итәргә кирәк булачак. Закон проектларын тәкъдим итү буенча башка субъектларга үрнәк булырлык итеп эшләргә кирәк", - диде ул.

Шулай ук сайлаулар алдыннан "Бердәм Россия"нең "Минем депутат" проектына халыктан килгән 8,5 мең гозер һәм тәкъдимнәрне үтәү бурычы торганлыгын искәртте. Гозерләрнең 25 проценты - төзекләндерү, 13,3 проценты - юллар төзү-төзекләндерү, 12,3 проценты торак-коммуналь хуҗалылык мәсьәләләренә кагыла. Бөек Ватан сугышы ветераннарын, сугыш елы балаларын социаль яклау, 2020 елда ТАССРның 100 еллыгын бәйрәм итү, яшь буынга ватанпәрвәрлек тәрбиясен бирү кебек мәсьәләләр дә көн үзәгендә торганын әйтте.

"Тел, мәдәният, традицияләрне саклау, милләт һәм дианара мөнәсәбәтләрне ныгыту өлкәсендә дә актив эшләячәкбез", - диде Фәрит Мөхәммәтшин. 

ТР Дәүләт Советының беренче утырышында Марат Әхмәтов, Юрий Камалтынов һәм Татьяна Ларионова Дәүләт Советы Рәисе урынбасарлары булып сайландылар.
Татьяна Ларионова  төп эшчәнлегеннән аерылмыйча үз вәкаләтләрен башкарачак. Ягъни депутатлыкны “Яңарыш” Республика тарихи һәм мәдәни һәйкәлләрен торгызу фондындагы эшчәнлеге белән берлектә алып барачак.  Юрий Камалтынов кандидатурасын тәкъдим итеп, Фәрит Мөхәммәтшин аның тормыш һәм профессиональ тәҗрибәсе республика парламенты өчен кирәкле булуын искәртте.

Фәрит Мөхәммәтшин Марат Әхмәтов кандидатурасы белән таныштыру артык эш, аны бөтен кеше дә яхшы белә, дип белдерде. "Марат Әхмәтовның бөтен тормышы авыл хуҗалыгы белән бәйләнгән. Ул икътисадны яхшы белгән оста оештыручы һәм идарәче ”, - диде Фәрит Мөхәммәтшин.

Шулай ук ачык тавыш бирү юлы белән депутатлар бүген ТР Дәүләт Советы Секретаре вазифасына Лилия Мавринаны сайлады.

Алтынчы чакырылыш ТР Дәүләт Советының беренче утырышында профессиональ даими нигездә эшләүче Татарстан Республикасы Дәүләт Советы депутатлары саны турында карар кабул ителде. Аларның саны 20дән 22гә арта.
Бу мәсьәлә буенча алтынчы чакырылыш Дәүләт Советы депутатлары вәкилләре утырышының оештыру комитеты рәисе Алексей Созинов чыгыш ясады. Ул Дәүләт Советында профессиональ даими нигездә 20 депутат, шул исәптән Дәүләт Советы Рәисе, Дәүләт Советы Рәисе урынбасарлары, Дәүләт Советы Секретаре һәм комитетлар рәисләре эшләвен әйтте. Калган 8 депутат, гариза биргән очракта,  парламент тарафыннан сайлана. Бүгенге көндә сигез депутат профессиональ даими нигездә эшләргә теләк белдергән.

Әлеге гаризалардан чыгып  профессиональ даими нигездә эшләүче депутатлар исемлеге расланды.  Исемлеккә Гайзатуллин Ринат Рәүф улы, Миргалимов Хафиз Гаяз улы, Ногаев Камил Әсгат улы, Ратникова Римма Атлас кызы, Рыбакова Людмила Николаевна, Садриев Камил Гайнетдин улы, Һадиев Таһир Галимҗан улы һәм Чубаров Александр Анатольевич керде.

Депутатлар  «Татарстан Республикасы Дәүләт Советының  профессиональ даими нигездә эшләүче депутатлары саны  турында»  Татарстан Республикасы  Законының 1 статьясына  үзгәреш кертү хакында»  закон проектын карадылар.  Бу нисбәттән Дәүләт корылышы һәм җирле үзидарә комитеты депутаты Николай Рыбушкин чыгыш ясады һәм комитетлар саны арту сәбәпле профессиональ даими нигездә эшлүчеләр саны икегә артуын әйтте  – комитет рәисе һәм урынбасары.

Депутатлар закон проектын беренче укылышта һәм тулаем кабул итте.

Геннадий Емельянов Россия Федерациясе Федераль Собраниесе Федерация Советы әгъзасы – Татарстан Республикасы Дәүләт Советыннан вәкил булып сайланды. Яңа сайланган сенаторның вәкаләтләре 2019 елның 2 октябреннан гамәлгә керә. 
Әлеге постка Геннадий Емельянов кандидатурасын  Дәүләт Советы Рәисе Фәрит Мөхәммәтшин тәкъдим итте.

Геннадий Емельянов 1957 елның 1 гыйнварында Татарстан АССРның Зәй районы Карамалинка бистәсендә туган. Казан химия-технология институтын тәмамлаган. Егерме елдан артык транспорт өлкәсендә эшләгән.1999 елдан Геннадий Емельянов өч муниципаль районда эшләгән,  Яшел Үзән  һәм Алабуга районнары башлыгы вазифаларын башкарган.  Татарстан транспорт һәм юл хуҗалыгы министры булган.

Геннадий Емельянов кандидатурасы профиль  комитет тарафыннан да хупланды . «Без  Геннадий Егорович Федерация Советында республика мәнфәгатьләрен яклар дип ышанабыз »,  –  дип Дәүләт корылышы һәм җирле үзидарә комитеты депутатлары фикерен җиткерде комитет рәисе Альберт Хәбибуллин.

● 20 сентябрь

25 сентябрьдә Дәүләт Советының ике утырышы узачак. Бу хакта карар бүген, алтынчы чакырылыш Дәүләт Советы Президиумының беренче утырышында кабул ителде.
Парламентның С.Сәйдәшев исемендәге Зур Дәүләт концерт залында узачак икенче утырышында Татарстан Президенты Рөстәм Миңнехановның Дәүләт Советына Юлламасы тыңланачак. Әлеге вакыйга җәмәгатьчелектә зур  кызыксыну уята, шуңа күрә Президиум тарафыннан туры теле- һәм радиотрансляция уздыру турында да карар кабул ителде.

Шул ук көнне парламент бинасында Дәүләт Советының өченче утырышы да узачак. Анда 22 мәсьәлә каралачак. Беренче укылышка 11 республика законнары проектлары чыгарыла.

«Беренче укылышка чыгарылачак закон проектларының бер өлеше финанс мәсьәләләренә кагылышлы,  – дип билгеләп үтте Дәүләт Советы Секретаре  Лилия Маврина, - бу закон проектлары республиканың Бюджет кодексына үзгәрешләр кертү, 2020 елга Татарстан Республикасында хезмәт базары  үзенчәлекләрен чагылдыра торган региональ коэффициентны билгеләүгә, пенсиягә федераль социаль өстәмә күләмен билгеләү өчен Татарстан Республикасында 2020 елга пенсионерның яшәү минимумы  күләмен билгеләүгә кагылышлы.   Ике закон проекты  башлангыч гомуми, төп гомуми, урта гомуми белем, шулай ук гомуми белем бирү оешмаларында һәм һөнәри белем бирү оешмаларында өстәмә белем алуга хокукларны гамәлгә ашыруның дәүләт гарантияләрен финанс белән тәэмин итү нормативларын раслау турында.

Шулай ук беренче укылышка дәүләт бүләкләре турында,  җирле үзидарә турында, тоткарланган транспорт чараларын махсуслаштырылган урынга  күчерү,  аларны  саклау,  кире  кайтару,  күчергән һәм  саклаган  өчен  чыгымнарны  түләү  тәртибе турында, җирле үзидарә органнарына күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә, шулай ук торак-төзелеш кооперативларының күпфатирлы йортларны төзүгә бәйле эшчәнлеген дәүләт тарафыннан тикшереп торуны (күзәтчелек итүне) гамәлгә ашыру буенча Татарстан Республикасы дәүләт вәкаләтләрен бирү турында законнарга үзгәрешләр кертү каралачак.

Көн тәртибенә М.А. Җаббаровны Татарстан Республикасы Премьер-министры урынбасары – Татарстан Республикасы авыл хуҗалыгы һәм азык-төлек министры итеп билгеләүне һәм Мәгълүматлаштыру һәм элемтә министрлыгын Татарстан Республикасы Дәүләт идарәсен цифрлы нигездә үстерү, мәгълүмат технологияләре һәм элемтә министрлыгы итеп үзгәртү турында Татарстан Республикасы Президенты  тәкъдимен килештерү хакында сораулар да кертелгән.

Өченче утырышта җәмәгать судьясын сайлау һәм җәмәгать судьясы вазыйфаларын башкару, Татарстан Республикасы судьяларының квалификация коллегиясендә җәмәгатьчелек вәкилләре турында мәсьәләләр каралачак.

Болардан тыш алты федераль закон проекты парламент каравына чыгарыла.

Утырышны йомгаклап, Дәүләт Советы Рәисе Фәрит Мөхәммәтшин коллегаларын депутат булып сайланулары белән янә бер кат тәбрик итте һәм гражданнар мөрәҗәгатьләре белән активрак эшләргә чакырды. Узган чакырылышта республика парламенты бу өлкәдә килеп туган мәсьәләләрне бик тәфсилләп, республика Прокуратурасы белән берлектә, Лаеш районында узган күчмә утырышта  караган иде. Парламент башлыгы  Татарстан  прокуроры Илдус Нәфыйковка шәхсән рәхмәт белдерде.

"Бүген безнең алда гражданнарны кабул итүнең ничек баруы гына түгел, алар күтәргән мәсьәләләрнең ничек хәл ителүе, җавапларның эчтәлеген дә карау бурычы тора, – дип басым ясады Фәрит Мөхәммәтшин, – кешегә еллар дәвамында бер үк җавапны җибәрүләре турында мисаллар юк түгел. Безнең максат – кешеләр өметләрен җуямасыннар, хакимиятнең абруе төшмәсен. Кешеләр белән активрак эшләячәкбез. Аларның гозерләрен тормышка ашырачакбыз".

Президиум утырышында башка мәсьәләләр дә каралды.

● 21 сентябрьдә  Татарстан Дәүләт Советы Рәисе, Татарстан Волейбол федерациясе президенты Фәрит Мөхәммәтшин Байлар Сабасында булды. Анда сәнәгать предприятиеләре һәм авыл районнары арасында Татарстан Волейбол федерациясе президенты VI Кубогына финал уеннары узды.
«Татарстан Волейбол федерациясе президенты кубогына уеннар ел саен массакүләм, матур һәм күмәк спорт төрен яратучыларны җыя. Бу ярышларда безнең максатыбызга ирешүебез күренеп тора. Ә Кубокны оештыру максаты — волейболны популярлаштыру, шәһәрнең һәм авылның мөмкин кадәр күбрәк эшләүче яшьләрен актив спортка, волейболга җәлеп итү», - дип сәламләде ул «Саба Арена» спорт комплексында катнашучыларны һәм җанатарларны.

Татарстан Дәүләт Советы рәисе Саба районы җитәкчелегенә кунакчыллыклары һәм ярышларны яхшы оештырулары өчен рәхмәт белдерде. Шулай ук соңгы елларда финал этапларының республиканың төрле районнарында һәм шәһәрләрендә уздырылуын искәртте.

Беренче өч ел рәттән алар Казанда, дүртенченчесендә - Әлмәттә, бишенчесендә Арчада үткәрелгән иде. Быел шәһәр һәм районнардан волейбол буенча иң яхшы һәвәскәр командалар Саба районына җыелды, диде ул.

VI Кубок финалына «Татнефть» ГАҖ, «Татэнерго» АҖ, «Газпром трансгаз Казан» ҖЧҖ һәм «Татхимфармпрепараты» АҖ командалары, шулай ук зона ярышларында җиңгән Алексеевск, Буа, Саба һәм Сарман районнары командалары чыкты.

Фәрит Мөхәммәтшин финал уеннарының чын спорт бәйрәме булачагына ышаныч белдерде. Саба районы командасына туплар комплекты тапшырды һәм Татарстан Волейбол федерациясе президенты Кубогына ярышлар ачык дип игълан итте.

Татарстан Дәүләт Советы Рәисе, Федерация президенты Фәрит Мөхәммәтшин, Татарстан Мәгариф һәм фән министры урынбасары Станислав Андреев һәм Татарстан Спорт министры урынбасары Хәлил Шәйхетдинов мәктәп волейбол лигасын оештыру турында килешү һәм аның кысаларында Уеннар үткәрү регламентын имзалады. Килешү Байлар Сабасының «Саба Арена» спорт комплексында Татарстан Волейбол федерациясе президиумының күчмә утырышында имзаланды. 
Фәрит Мөхәммәтшин, утырышны ачып, Федерация составында Мәктәп волейбол лигасын оештыру соңгы стадиягә керде, диде. «Безнең Федерация, аның башкарма органнары тарафыннан лиганың үзен һәм аның кысаларында беренче уеннарны оештыру буенча зур эш башкарылды. Безнең барыбызга да, уртак тырышлык белән, лиганы реаль эчтәлек белән тулыландырырга туры киләчәк. Республиканың һәр мәктәбендә волейболны пропагандаларга кирәк», - диде ул.

Татарстан Волейбол федерациясе Вице-президенты Олег Брызгалов лигага республиканың 678 мәктәбеннән командалар керүен, лиганың барлык кирәкле документлары раслануын, интернет-сайт булдырылуын, логотип һәм атрибутика эшләнүен хәбәр итте.

Шулай ук ул һәр муниципаль районда һәм шәһәр округында волейбол дирекциясе рәвешендә федерация филиаллары оештырырга һәм мәктәп волейбол лигасы уеннарының беренче этабын ноябрь аенда ук башларга тәкъдим итте.

Фәрит Мөхәммәтшин Татарстанда массакүләм волейбол хәрәкәте яңа дәрәҗәгә чыга, диде. «Килешүгә кул кую нәтиҗәсендә, федерация һәм республика министрлыклары тарафыннан мәктәп волейбол лигасы республика спорт форумының рәсми статусына ия булды», — диде ул. 

● 24 сентябрьдә  Татарстан Дәүләт Советы Рәисе Фәрит Мөхәммәтшин Россия Мөфтиләр шурасы рәисе шәех Равил Гайнетдиннең 60 яшьлек юбилее уңаеннан уздырылган тантаналарда катнашты. Ул юбилярны Татарстан Президенты Рөстәм Миңнеханов, Татарстан парламенты һәм Хөкүмәте исеменнән котлады.
«Сез - ТАССРның Питрәч районы Шәле авылында туып-үскән якташыбыз, рухи хезмәтегезне Казанның «Нур Ислам» икенче Җәмигъ мәчетенең беренче имам-хатыйбы булып, нәкъ менә Казанда башладыгыз», - диде Фәрит Мөхәммәтшин.

Дәүләт һәм дин әһелләре Равил Гайнетдинне югары гуманистик карашлы, ислам диненә өндәүче буларак беләләр, диде парламент җитәкчесе. «Россия мөселманнарын берләштерүгә һәм безнең мөселман руханиларын БДБ илләренең рәсми руханилары белән якынайтуга керткән өлешегез зур, бу Россиянең Евразия киңлегендә абруен күтәрә», - диде Фәрит Мөхәммәтшин.

«Илгә төрле радикаль һәм деструктив сектант агымнарының үтеп керүе куркынычы шартларында тынычлык, толерантлык һәм дин иреге хас булган традицион исламны популярлаштыру буенча сезнең позициягез бик мөһим», - дип өстәде ул.

Татарстан Дәүләт Советы Рәисе Равил Гайнетдиннең үзенең вәгазьләрендә һәм көндәлек эшчәнлегендә цивилизацияле динара һәм этникара диалог идеясен яклавына, гражданлык тынычлыгын һәм татулыкны ныгытуга ярдәм итүенә игътибар итте.

Фәрит Мөхәммәтшин Татарстан Президенты Указы белән Равил Гайнетдингә халыклар һәм диннәр арасындагы тынычлыкны һәм дуслыкны ныгытуга керткән зур өлеше, шулай ук рухи мәдәниятне һәм диннәр арасындагы диалогны үстерүдәге казанышлары өчен «Дуслык» ордены тапшырылуын искәртте.

● 25 сентябрьдә  С.Сәйдәшев исемендәге Дәүләт Зур концерт залында алтынчы чакырылыш ТР Дәүләт Советының икенче утырышы булды. Көн тәртибенә бер мәсьәлә - Татарстан Республикасы Президентының Татарстан Республикасы Дәүләт Советына республиканың эчке һәм тышкы хәле турында еллык юлламасы кертелде.
Дәүләт Советы Рәисе Фәрит Мөхәммәтшин чарада катнашучыларны тәкъдим итте. Алар арасында Дәүләт Киңәшчесе Минтимер Шәймиев, ТР Премьер-министры Алексей Песошин һәм Хөкүмәт әгъзалары,  РФ ФС Федерация Советы әгъзалары,   Дәүләт Думасы депутатлары, Татарстанның чит илләрдәге һәм  Россия регионнарындагы вәкилләре,  суд һәм РФ Татарстандагы  дәүләт идарәсе органнары җитәкчеләре, ТР  Хисап палатасы рәисе һәм аудиторлары,  муниципаль берәмлекләр советлары һәм башкарма комитетлары рәисләре,  сәнәгать,  транспорт, төзелеш, банк, авыл хуҗалыгы предприятиеләре  җитәкчеләре,  кече һәм урта бизнес, фән, мәгариф, спорт, сәламәтлек саклау өлкәсе вәкилләре,сәяси партияләрдән, иҗтимагый оешмалардан, дини оешмалардан вәкилләр, ветераннар,  чит илләр вәкиллекләреннән кунаклар, Президент, Дәүләт Советы, Министрлар Кабинеты аппаратлары хезмәткәрләре, массакүләм мәгълүмат чаралары вәкилләре  бар иде.   

Рөстәм Миңнеханов үз чыгышында республикадагы  иҗтимагый-сәяси вәзгыятькә,  икътисад,  инновацион үсеш, сәнәгать, авыл хуҗалыгы, мәгариф сәламәтлек саклау һәм башка  өлкәләрдәге төп мәсьәләләргә тукталды. Президент мөһим социаль мәсьәләрне чишү юлларын күрсәтте, республика алдында торган  бурычларны һәм максатларны әйтте.  

Татарстан Президенты чыгышы тәмамланганнан соң Дәүләт Советы Рәисе Фәрит Мөхәммәтшин Рөстәм Миңнехановка республиканың социаль-икътисади хәленә һәм  иҗтимагый-сәяси вәзгыятькә биргән тирән анализы өчен зур рәхмәт белдерде.

 «Республика,  соңгы елларда тышкы икътисади шартлар шактый катлаулануга карамастан,   үзенең  үсеш динамикасын саклый.  Моның өчен без  2030 - Стратегиясен законнаштырып, республикада илкүләм проектларны  тормышка ашыру эшенә ныклап тотындык. Бу нисбәттән Президент  хакимият органнары алдына төгәл бурычлар куйды», – дип басым ясады  Фәрит Мөхәммәтшин.

Парламент башлыгы соңгы елда республикада дәүләт җитәкчеләре катнашында  уңышлы узган чараларны искә алды. Күптән түгел генә эшче һөнәрләренең   WorldSkills дөнья чемпионаты тәмамланды.  Алтынчы чакырылыш ТР Дәүләт Советына  сайлаулар зур оешканлык белән үтте. Сәяси партияләрнең көндәшлеге шартларында   эшлекле Парламент сайланды, диде Фәрит Мөхәммәтшин.  Беренче утырышта  җитәкче органнар, комитетлар һәм комиссияләр сайланды. Депутатлар законнар чыгару эшенә, бюджет процессына катнашып киттеләр.

Киләсе елда татарстанлылар Бөек Җиңүнең 75 еллыгын, ТАССР оешуның 100 еллыгын,  ТР Дәүләт суверенлыгы  турында декларацияне кабул итүнең  30 еллыгын  бәйрәм итәчәкләр. Юбилей чаралары  барлык муниципаль берәмлекләрдә, шәһәрләрдә һәм авылларда, Татарстанның предприятиеләрендә узачак.

 «Тарихи җиңүләр,  халкыбызның хезмәттәге батырлыклары, милли  үзаң дәрәҗәсе – яшь буынны ватанпәрвар  гражданнар итеп тәрбияләүдә,  милләтара татулыкны һәм килеш яшәүне ныгытуда ачык мисал булып тора.  Россиядә 2020 елда уздыралачак халык санын алу алдыннан бу аеруча мөһим», –диде Дәүләт Советы Рәисе.

Парламент башлыгы киләсе елда республика Президентын һәм җирле үзидарә органнарына депутатлар сайлаулар узачагын искә алып, бу халык алдында чираттагы имтихан булачак, дип белдерде.   

«Президент юлламасында билгеләнгән юнәлешләр буенча бергәләп эшләү өчен Дәүләт Советы Президиумы һәм Татарстан Хөкүмәте тарафыннан комплекслы План кабул ителәчәк. Әлеге документны оешмаларда һәм предприятиеләрдә тәфсилләп өйрәнү Юлламада куелган бурычларны тормышка ашыруга нигез булып тора», – диде Фәрит Мөхәммәтшин.

Әлеге утырышның  җәмәгатьчелектә зур  кызыксыну уятуын искә алып, вакыйга урынынан туры теле- һәм радиотрансляция уздырылды. Интернеттан файдаланучылар утырыш барышын парламентның һәм Татарстан Президентының рәсми сайтыннан да онлайн рәвештә карый алды.

● 25 сентябрьдә  алтынчы чакырылыш ТР Дәүләт Советының өченче утырышы ачылды.
Президиум утырыш каравына 22 мәсьәлә тәкъдим иткән иде. Беренче укылышка чыгарыла торган закон проектларының шактый өлеше финанс мәсьәләләренә кагылышлы булып, бу закон проектлары республиканың Бюджет кодексына үзгәрешләр кертү, 2020 елга Татарстан Республикасында хезмәт базары  үзенчәлекләрен чагылдыра торган региональ коэффициентны билгеләүгә, пенсиягә федераль социаль өстәмә күләмен билгеләү өчен Татарстан Республикасында 2020 елга пенсионерның яшәү минимумы  күләмен билгеләүгә кагылышлы.   Ике закон проекты  башлангыч гомуми, төп гомуми, урта гомуми белем, шулай ук гомуми белем бирү оешмаларында һәм һөнәри белем бирү оешмаларында өстәмә белем алуга хокукларны гамәлгә ашыруның дәүләт гарантияләрен финанс белән тәэмин итү нормативларын раслау турында.

Шулай ук беренче укылышка дәүләт бүләкләре турында,  җирле үзидарә турында, тоткарланган транспорт чараларын махсуслаштырылган урынга  күчерү,  аларны  саклау,  кире  кайтару,  күчергән һәм  саклаган  өчен  чыгымнарны  түләү  тәртибе турында, җирле үзидарә органнарына күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә, шулай ук торак-төзелеш кооперативларының күпфатирлы йортларны төзүгә бәйле эшчәнлеген дәүләт тарафыннан тикшереп торуны (күзәтчелек итүне) гамәлгә ашыру буенча Татарстан Республикасы дәүләт вәкаләтләрен бирү турында законнарга үзгәрешләр кертү каралачак.

Көн тәртибенә М.А. Җаббаровны Татарстан Республикасы Премьер-министры урынбасары – Татарстан Республикасы авыл хуҗалыгы һәм азык-төлек министры итеп билгеләүне һәм Мәгълүматлаштыру һәм элемтә министрлыгын Татарстан Республикасы Дәүләт идарәсен цифрлы нигездә үстерү, мәгълүмат технологияләре һәм элемтә министрлыгы итеп үзгәртү турында Татарстан Республикасы Президенты  тәкъдимен килештерү хакында сораулар да кертелгән.

Өченче утырышта җәмәгать судьясын сайлау һәм җәмәгать судьясы вазыйфаларын башкару, Татарстан Республикасы судьяларының квалификация коллегиясендә җәмәгатьчелек вәкилләре турында мәсьәләләр каралачак.

Болардан тыш алты федераль закон проекты парламент каравына чыгарыла.

Дәүләт Советы Секретаре  Лилия Маврина, комитет рәисләре Леонид Якунин, Альберт Хәбибуллин һәм Шакир Яһудин көн тәртибенә өстәмә мәсьәләләр кертү тәкъдиме белән чыктылар.

Алтынчы чакырылыш Татарстан Республикасы Дәүләт Советы өченче  утырышының түбәндәге көн тәртибе 30 мәсьәлә кертеп расланды.
Марат Җәббаров ТР Премьер-министры урынбасары - авыл хуҗалыгы министры вазифасына билгеләнде. Аның кандидатурасын VI чакырылыш Дәүләт Советының өченче утырышында депутатларга Татарстан Премьер-министры Алексей Песошин тәкъдим итте. 
“Барлык вазифаларда Марат Азат улы үзен булдыклы җитәкче итеп күрсәтте. Авыл хуҗалыгы производствосы үсешенә зур игътибар юнәлтте. 2011 елда аңа Татарстан Республикасының атказанган авыл хуҗалыгы хезмәткәре мактаулы исем бирелде. Ышанам: бу тәҗрибә аңа алдагы эшендә уңышлар бирәчәк”, - диде Хөкүмәт Рәисе. Депутатлар бертавыштан Марат Җәббаров кандидатурасын хуплады.

Марат Җәббаров программалар формалашканын, элекке программалар сакланганын әйтте. “Юлламада яңгыраган экспорт мәсьәләләренә килгәндә, эре эшкәртү предприятиеләре белән эш алып барабыз. Алар халыкара компанияләр белән фикер алыша”, - диде.

“Крестьян-фермер хуҗалыкларына ярдәм итүгә килгәндә, грантлар сакланган. Министрлык аларның үсешен контрольдә тота. Инвесторларның һәркайсы белән аерым очрашачакбыз. Аларның күзаллауларын тыңлаячакбыз. Тагын инвесторлар эзлибез”, - дип кыскача эш планы белән бүлеште Җәббаров.

Марат Җәббаров 1983 елда Чистайда туган 2005 елда Казан дәүләт финанс-икътисад институтын, 2008 елда Казан дәүләт аграр университетын, 2013 елда Казан федераль университетын тәмамлаган.

Татарстан Дәүләт Советы өченче утырышта ТР Президенты Рөстәм Миңнехановның ТР Мәгълүматлаштыру һәм элемтә министрлыгы исемен ТР Дәүләт идарәсенең цифрлы үсеше, мәгълүмати технологияләр һәм элемтә министрлыгы дип үзгәртү тәкъдимен хуплады. 
«Икътисадның һәм социаль өлкәнең алга таба үсеше дәүләт һәм муниципаль идарә системасының нәтиҗәле эшенә бәйле, алар хәзерге этапта үзгәрешләр таләп итә», – диде Татарстан Республикасы Премьер-министры Алексей Песошин. Аның сүзләренчә, министрлыкны үзгәртеп кору Татарстан Республикасының 2030 ел стратегиясен һәм «цифрлы икътисад» илкүләм проектын гамәлгә ашыруга ярдәм итәчәк.

Әлеге тәкъдим ТР Дәүләт Советының күпчелек депутатлары тарафыннан хупланды, ә ТР мәгълүматлаштыру һәм элемтә министры Айрат Хәйруллин реструктуризацияләнгән ведомство өчен цифрлы карарлар ярдәмендә татарстанлыларның тормыш сыйфатын күтәрүне төп бурыч дип атады.

«Безнең алда татарстанлыларның тормыш сыйфаты яхшырсын өчен платформалы цифрлы карарлар ярдәмендә эшләү бурычы тора. Бу бик җитди һәм амбициоз бурыч, аның өстендә министрлыкның бөтен коллективы һәм бөтен тармак эшләячәк», - диде Айрат Хәйруллин.

Исегезгә төшерәбез, министрлык структурасына югары технологияләр өлкәсендә ІТ-парк, ТР Мәгълүмати технологияләр үзәге, «Комплекс-52» дәүләт учреждениесе, Төбәкара компетенцияләр үзәге — Казан мәгълүмати технологияләр һәм элемтә техникумы, «Иннополис шәһәрен үстерү фонды» керә.

“ТАССРның 100 еллыгы” медале яңа дәүләт бүләге расланды. Алтынчы чакырылыш Дәүләт Советының өченче утырышында депутатлар бертавыштан шушы карарны хуплады. “ТР дәүләт бүләкләре турында” республика законына үзгәрешләр кертү турында закон проекты берьюлы өч укылышта кабул ителде.
атарстанның юстиция министры Рөстәм Заһидуллин 2020 елда Татарстан Автономияле Совет Социалистик Республикасы төзелүгә 100 ел тулуын искәртте.

“ТАССРның 100 еллыгы” медале белән Татарстан дәүләтчелеге үсешенә, социаль-икътисади потенциалны, милләтара һәм динара татулыкны ныгытуга, мәдәни-рухи мирасны саклап калу һәм арттыруга зур өлеш керткән, республика абруен арттыруга тәэсир иткән, һөнәри һәм иҗтимагый эшчәнлектә казанышлары булган гражданнарны бүләкләү тәкъдим ителә.

Министр сүзләренчә, медальне күкрәкнең сул ягында йөртү, башка орден һәм медальләр булса, “Ана даны” медаленнән соң тагу тиешле.

Әлеге медаль ияләре өчен пенсиягә чыккач өстенлекләр дә каралган. Алар социаль ярдәм чараларына хокуклы булачак.

● 26 сентябрьдә  "Казан" халыкара аэропортында ТР Дәүләт Советы Рәисе Фәрит Мөхәммәтшин Кытай Халык Республикасыннан килгән парламент делегациясен каршы алды. Бөтенкытай Халык вәкилләре җыенының Даими комитеты Рәисе Ли Чжаньшу җитәкләгән делегация Татарстанга эш сәфәре белән килде.
Иртәгә кунаклар Казан вертолет заводында һәм Казан федераль университетында булачаклар, Казан Кремленә һәм Татарстанның Милли музеена сәяхәт кылачаклар. Шулай ук делегациянең Татарстан Президенты Рөстәм Миңнеханов белән очрашуы да планлаштырылган.

Кытай делегациясе составында КХРның Россиядәге Гадәттән тыш һәм Тулы хокуклы илчесе Чжан Ханьхуэй, КХР Чит илләр министры урынбасары Лэ Юйчэн, шулай ук Кытай парламенты комитетлары җитәкчеләре һәм хөкүмәте вәкилләре бар.

● 27 сентябрьдә  Бөтенкытай Халык вәкилләре җыенының Даими комитеты Рәисе Ли Чжаньшу җитәкләгән делегация Татарстанга эш сәфәре белән килде. Көннең беренче яртысында делегация Татарстан Дәүләт Советы Рәисе Фәрит Мөхәммәтшин озатуында Казан вертолет заводында һәм Казан федераль университетында булдылар.
Кытай Халык Республикасы делегациясе безнең республикага Россия Федерациясенә рәсми визит кысаларында килде. Мәскәүдә ул Россия Президенты Владимир Путин, РФ ФС Федерация Советы Рәисе Валентина Матвиенко һәм Дәүләт Думасы  спикеры Вячеслав Володин белән очрашты. Казанга килүнең төп максаты  –  парламентара элемтәләрне киңәйтү һәм ике ил хезмәттәшлеге кысаларында төбәкара элемтәләрне ныгыту.

Кытай Халык Республикасын делегациясе Казан вертолет заводында «Ансат» вертолетларын җыю белән танышты.

Кунаклар өчен агрегат-җыю производствосы буенча экскурсия үткәрелде. Ми-8/17, Ми-38 һәм «Ансат» вертолетларының төзелүен күрсәттеләр. Делегация шулай ук вертолет техникасын җыю цехында да булды.

Моннан тыш, предприятиенең очу-сынау комплексында Көньяк-Көнчыгыш Азия илләре буенча «Россия вертолетлары» холдингының демонстрацион турында катнашкан «Ансат» вертолетының очышы узды.

Элегрәк Казан вертолет заводы хезмәткәрләре Росавиация белән берлектә Кытайның гражданлык авиациясе идарәсе (CAAC) вәкилләре белән бу илдә «Ансат»вертолеты тибындагы Россия сертификатын валидацияләү мәсьәләсе буенча сөйләшүләр башлаган иде. Бу процедура Казан вертолетларын Кытайга җибәрә башлау өчен кирәк.

Аннан соң Кытай делегациясе Казан федераль университеты музеенда уку йорты тарихы белән таныштылар.  КФУ ректоры Илшат Гафуров университетның фәнни-педагогика эшчәнлеге турында сөйләде. Гадәттәгечә, кунаклар 1887 елда Владимир Ильич Ульянов-Ленин юридик факультетта укыганда лекцияләр тыңлаган аудиториядә булдылар.

 «Фәнни-техник  тәкъдимнәрне  тормышка ашыру һәм кадрлар әзерләү үрнәге» дигән язу калдырды  Казан университетында Мактаулы кунаклар китабында  Ли Чжаньшу.

Кытай делегациясе өчен Татарстан Милли музее буйлап экскурсия уздырдылар, анда кунакларга экспонатлар күрсәттеләр. Аерым алганда, кунаклар императрица Екатерина II каретасын карады.

«Татарстан халкы новаторлык һәм кыюлык рухына ия. Республикага куәт һәм үсеш, халкыгызга – чәчәк атуын һәм бәхет телим. Әлбәттә, мин Кытай белән Татарстанның алга таба хезмәттәшлеге өчен барлык башлангычларны, шул исәптән мәдәни элемтәләр, күргәзмәләр, гастрольләр белән алмашуны хуплыйм», - диде Ли Чжаньшу әфәнде Татарстан Милли музеенда булганнан соң.

● 27 сентябрьдә  "Корстон" үзәгендә Татарстан язучылар берлегенең 85 еллыгына багышланган тантаналы җыелыш булды. Республика җитәкчелеге исеменнән язучылар оешмасын ТР Дәүләт Советы Рәисе Фәрит Мөхәммәтшин котлады.
Иҗат берлегенең тантаналы җыелышында катнашучыларны сәламләп, Фәрит Мөхәммәтшин Татарстан Язучылар берлеге юбилееның республика мәдәнияте тормышында күренекле вакыйга булуын билгеләп үтте. "Халык сезне ярата иҗатыгызны көтеп ала - диде ул. - Татарстан әдипләренең иҗат оешмасы үз тарихында вакыйгаларга һәм атаклы исемнәргә бай юл үтте һәм республиканың иҗтимагый мәдәни тормышының аерылгысыз өлешенә әйләнде. Авыр сынауларда да көндәлек тормышта да, җиңү һәм казанышлар шатлыгында да язучылар халык белән бергә булдылар. Бөек Ватан сугышында  34 язучы яу кырында батырларча ятып калды. Муса Җәлил, Фатыйх Кәрим, Абдулла Алиш, Гадел Кутуй кебек әдипләребез милләтебезнең горурлыгына, батырлык символына әверелделәр".

Дәүләт Советы Рәисе әйткәнчә, Татарстан Язучылар берлеге Россиядә иң күп санлы, дәрәҗәле һәм актив иҗат оешмаларының берсе санала. "Сезнең рәтләрдә 330дан артык әгъза санала, - диде ул. -  Берлек туган телне һәм милли рухи байлыкны саклау һәм пропагандалау юнәлешендә нәтиҗәле эш башкара. Сезнең иҗатыгыз милләтләр һәм диннәр арасындагы дуслыкны, тугандаш халыклар һәм иҗади берлекләр арасындагы элемтәләрне ныгытуга хезмәт итә. Сезнең кулларда башкаларда булмаган куәтле корал бар. Үзегезнең әсәрләрегез белән сез, әхлак һәм намус, милләтпәрвәрлек һәм гражданлык, мәхәббәт һәм алгарыш темаларын алга куеп, укучыларны тәрбиялисез".

Татарстан әдипләренең киләчәктә дә республика мәдәни үсешенә лаеклы өлеш кертәчәгенә ышаныч белдереп, Фәрит Мөхәммәтшин аларның хезмәтенә югары бәя бирде. "Басма сүз белән, уй-фикерләрегез ярдәмендә сез укучыларны борчыган сорауларга җавап эзләп табарга булышасыз, мәдәният һәм тарих әһелләре турында хатирәләрне мәңгеләштерәсез, - диде ул. - Татарстан парламенты һәрвакыт язучылар белән тыгыз элемтәдә булды. Депутат язучыларыбыз Туфан Миңннуллин, Фәүзия Бәйрәмова, Ринат Мөхәммәдиев, Роберт Миңнуллин, Ренат Харис, Разил Вәлиев республикада парламентаризма үсешенә зуо өлеш керттеләр. Иҗатыгызда ТАССРның 100 еллык юбилее һәм Бөек Җиңүнең 75 еллыгы кебек мөһим истәлекле вакыйгаларга да урын табарсыз дип ышанам. Һәм, әлбәттә, туган телебезнең сафлыгын тәэмин итүгә, яшь буынны китап дөньясына җәлеп итүгә, әдәбиятыз офыкларын киңәйтүгә бөтен көчегезне куярсыз".

Аннары Фәрит Мөхәммәтшин Татарстан Президенты Рөстәм Миңнехановның сәлам хатын укыды.

Тантаналы җыелышта Фәрит Мөхәммәтшин бер төркем язучыга дәүләт бүләкләре һәм ТР Дәүләт Советы Рәисенең рәхмәт хатларын тапшырды.

Язучылар Рәшит Әхмәт һәм Әхәт Гаффар Татарстанның "Фидакарь хезмәт өчен" медалена лаек булдылар. Клара Булатовага Татарстанның халык шагыйре исеме бирелде. Язучылар берлеге рәисе урынбасары Рәмис Аймәткә "Татарстанның атказанган сәнгать эшлеклесе" дигән мактаулы исем бирелде. Дәүләт Советы Рәисенең Рәхмәт хатына язучылар Шәүкәт Гаделша, Наил Касыймов һәм Рифә Рахман лаек булдылар.

Язучылар берлеге коллективына Татарстан Президентының Рәхмәт хаты тапшырылды.

● 28 сентябрьдә  әүләт Советы Рәисе Фәрит Мөхәммәтшин беренче чакырылыш ТР Яшьләр парламентының оештыру утырышында катнашты.
Татарстан Дәүләт Советы каршындагы I чакырылыш Яшьләр парламенты 92 кеше белән 5 елга төзелгән. Яшьләр парламенты - яшьләр хокукларын һәм законлы мәнфәгатьләрен законнар белән җайга салу өлкәсендә аның эшчәнлегенә ярдәм итү өчен Татарстан Республикасының югары вәкиллекле органы каршында оештырылган киңәшмә һәм консультатив орган. Аның рәисе итеп «Татарстан әниләр берләшмәсе» коммерцияле булмаган автоном оешмасы директоры Нина Шимина сайланды.

«Сез Татарстанның киләчәк үсеше өчен нигез салырсыз һәм республика җитәкчелеге, дәүләт һәм муниципаль хакимият органнары максатларын һәм идеяләрен алга этәрерсез дип өметләнәм. Бу парламент иҗади, прогрессив һәм нәтиҗәле булыр дип ышанам», – диде Фәрит Мөхәммәтшин Татарстан Яшьләр парламенты әгъзаларына.

Ул Яшьләр парламентында йөзгә якын урынга 444 кандидат дәгъва кылганлыгын искәртте. «Бу безнең яшьләрнең актив һәм битараф булмавы турында сөйли. Мондый кешеләр тормышта югалмый. Әлеге инициативалы коллектив Яшьләр парламентының нәтиҗәле эшен тәэмин итәр дип уйлыйм», – диде Татарстан Дәүләт Советы Рәисе.

Татарстанда яшьләр проблемаларын хәл итүгә зур игътибар бирелә, әмма, Фәрит Мөхәммәтшин фикеренчә, тискәре йогынты тәэсирендәге кайбер яшьләр кала, дип дәвам итте ул. «Мондый яшьләр иҗади мәсьәләләрне хәл итми, ә тискәре күренешләрне күтәрә. Бу мәсьәләгә җитди игътибар бирергә кирәк», – дип билгеләп үтте парламент башлыгы.

Фәрит Мөхәммәтшин шулай ук Яшьләр парламенты вәкилләренә «Дәүләт Советының профильле комитетларында фикердәшләр табарга» тәкъдим итте.

